
ਮਿਆਂਕ: ਲੇਰ

ਜਡੂੰ ਸੀਰਕ ਉਤੇ ਭਾਰ ਪਿਆ, ਥਲੂੰ ਬਾਲ ਦੀ ਮਿਆਂਕ ਨਿਕਲੀ।

(ਰਜ਼ਾਈ ਤੇ ਜਦੋਂ ਭਾਰ ਪਿਆ, ਹੇਠੋਂ ਨਿਆਣੇ ਦੀ ਲੇਰ ਨਿਕਲੀ) 

ਮਿਸਣਾ: ਮਿੱਟ ਜਾਣਾ

ਸਲੇਟ ਉਤੂੰ ਸਵਾਲ ਦਾ ਜਵਾਬ ਮਿਸਣ ਨਾ ਡੇਵੋ।

(ਸਲੇਟ ਉਪਰੋਂ ਸੁਆਲ ਦਾ ਉਤਰ ਮਿੱਟਣ ਨਾ ਦਿਉ) 

ਮਿਸਮ: ਬੁਝ

ਹਵਾ ਘੁੱਲ ਪਈ ਹੇ, ਡਿਵਾਲੀ ਦੇ ਡੀਵੇ ਮਿਸਮਣ ਲਗੇ ਹਿਨ।

(ਹਵਾ ਚਲ ਪਈ ਹੈ, ਦਿਵਾਲੀ ਦੇ ਦੀਵੇ ਬੁਝਣ ਲਗ ਪਏ ਹਨ) 

ਮਿਸਰ/ਮਿਸਰਾਣੀ ਪੰਡਤ/ਪੰਡਤਾਣੀ

ਮਿਸਰ ਤੇ ਮਿਸਰਾਣੀ, ਡੁਹੇਂ ਜੀਅ, ਭਲੇ ਜੀਵੜੇ ਹਿਨ।

(ਪੰਡਤ ਤੇ ਪੰਡਤਾਣੀ, ਦੋਵੇਂ ਜੀਅ ਭਲੇ ਪੁਰਸ਼ ਹਨ) 

ਮਿਸਲ: ਫ਼ੈਲ

ਮੁਕੱਦਮੇ ਦੀ ਮਿਸਲ ਤਿਆਰ ਹੇ, ਦਾਇਰ ਕੀਤੀ ਜਾਵੇ।

(ਮੁਕੱਦਮੇ ਦੀ ਫੈਲ ਤਿਆਰ ਹੈ ਦਾਇਰ ਕੀਤੀ ਜਾਵੇ) 

ਮਹੁਰਾ: ਵਿਹੁ/ਜ਼ਹਿਰ

ਸਚੇ ਆਸ਼ਕ ਮਹੁਰਾ ਨਹੀਂ ਚਟਦੇ, ਬਿਰਹਾ ਭੋਗਦੇ ਹਿਨ।

(ਸੱਚੇ ਆਸ਼ਕ ਵਿਹੁ ਨਹੀਂ ਖਾਂਦੇ, ਵਿਛੋੜੇ ਝਲਦੇ ਹਨ) 

ਮੀਨ/ਮੀਨਾਕਸ਼ੀ: ਮੱਛੀ/ਮੱਛੀ ਨੈਣੀ

ਜਲਖੁਣੋਂ ਮੀਨ ਤੇ ਮਾਹੀ ਖੁਣੋਂ ਮੀਨਾਕਸ਼ੀ, ਕਿਵੇਂ ਜੀਸਿਨ।

(ਜਲ ਬਿਨਾਂ ਮੱਛੀ ਤੇ ਪ੍ਰੇਮ ਬਿਨਾਂ ਮੱਛੀ ਨੈਣੀ ਪ੍ਰੇਮਕਾ, ਕਿਵੇਂ ਜੀਣਗੇ) 

ਮੀਣ ਮੇਖ: ਨੁਕਸ ਛਾਂਟਣੇ

ਮੀਣ ਮੇਖ ਕੱਢਣ ਵਾਲੇ ਮਿੱਤਰ ਸੁਧਤਾ ਲਿਆ ਡੇਸਿਨ।

(ਨੁਕਸ ਛਾਂਟਣੇ ਮਿੱਤਰ ਸ਼ੁਧਤਾ ਲਿਆ ਦੇਣਗੇ) 

ਮੁਆਤਾ: ਚੁਆਤੀ

ਚਿਖਾ ਕੂੰ ਧੀ ਮੁਆਤਾ ਕਿਉਂ ਨਹੀਂ ਡਿਖਾ ਸਕਨੀ।

(ਚਿਖਾ ਨੂੰ ਧੀ ਚੁਆਤੀ ਕਿਊਂ ਨਹੀਂ ਲਾ ਸਕਦੀ) 

ਮੁਇਣ: ਥਿੰਦਾਈ

ਆਟੇ ਵਿਚ ਮੁਇਣ ਘਟ ਹੇ ਤਾਂ ਹੀ ਲੋਲੇ ਭੁਰਦੇ ਹਿਨ।

(ਆਟੇ ਵਿਚ ਥਿੰਦਾਈ ਘਟ ਹੈ, ਤਾਂ ਹੀ ਟਿੱਕੀਆਂ ਭੁਰਦੀਆਂ ਨੇ) 

ਮੁਸ ਵੰਞਣਾ: ਬੁਸ ਜਾਣਾ

ਗਰਮੀ ਢੇਰ ਹਾਈ, ਢੱਕੀ ਰਖੀ ਸਬਜ਼ੀ ਮੁਸ ਵੰਞਣੀ ਹਾਈ।

(ਗਰਮੀ ਬਹੁਤ ਸੀ, ਢੱਕ ਕੇ ਰਖੀ ਸਬਜ਼ੀ ਬੁਸ ਹੀ ਜਾਣੀ ਸੀ) 

ਮੁਸ਼ੱਕਤ ਕਰੜੀ ਮਿਹਨਤ

ਰੁੱਖਾਂ ਦੀ ਪਟਾਈ ਤੇ ਕਟਾਈ ਮਸ਼ੱਕਤ ਦਾ ਕੰਮ ਹੇ। 

(ਰੁੱਖਾ ਦੀ ਪੁਟਾਈ ਤੇ ਕਟਾਈ ਕਰੜੀ ਮਿਹਨਤ ਦਾ ਕੰਮ ਹੈ)

